
[bookmark: _Hlk120288559]««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ԵՎ «ՋՐԱՌ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼՆ ԱՎԵԼԱՑՆԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1.Կարգավորման ենթակա խնդրի սահմանումը.
Հայաստանի Հանրապետության կառավարության Հայաստանի Հանրապետության 2023 թվականի պետական բյուջեի մասին» օրենքում, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացում կատարելու և «Ջրառ» փակ բաժնետիրական ընկերության կանոնադրական կապիտալն ավելացնելու մասին» որոշման նախագծի (այսուհետ՝ Նախագիծ) ընդունումը պայմանավորված է հետևյալ հանգամանքներով. 
Համաշխարհային բանկի աջակցությամբ իրականացված «Ոռոգման համակարգերի բարելավում» վարկային ծրագիրն ավարտվել է 2019 թվականին։ Վարկային ծրագրերի շրջանակներում կառուցված և վերականգնված հիդրոտեխնիկական կառուցվածքները, ձեռք բերված սարքերը, սարքավորումները և նյութերը համապատասխան շահագործողներին հանձնելու, դրանց օրինական շահագործումն ու պահպանումն ապահովելու, ինչպես նաև նպատակային նշանակությամբ օգտագործելու խնդիրը կարգավորելու նպատակով ընդունվել է  ՀՀ կառավարության 2021 թվականի հոկտեմբերի 14-ի «Հայաստանի Հանրապետության տարածքային կառավարման և ենթակառուցվածքների նախարարության ջրային կոմիտեին գույք ամրացնելու, անհատույց օգտագործման իրավունքով գույք հանձնելու և նվիրաբերելու, ինչպես նաև «Ջրառ» փակ բաժնետիրական ընկերության կանոնադրական կապիտալն ավելացնելու մասին» N 1689-Ա որոշումը (այսուհետ՝ Որոշում)։ Հետագայում Որոշման կատարման ընթացքում ի հայտ են եկել մի շարք իրավական խնդիրներ, անհրաժեշտություն է առաջացել Որոշման մեջ կատարել փոփոխություններ և լրացումներ։
Նախագծի ընդունման անհրաժեշտությունը պայմանավորված է ՀՀ վարչապետի 22.07.2021թ. N 02/16.2/24697-2021 հանձնարարականի 1-ին կետի 5-րդ ենթակետի պահանջների կատարումն ապահովելու, համաձայն որի բաժնետիրական ընկերությունների կանոնադրական կապիտալի համալրման վերաբերյալ առաջարկությունները ՀՀ կառավարության քննարկմանը ներկայացվում են արդյունքային և այլ ցուցանիշների հիման վրա՝ բացառապես որպես ՀՀ պետական բյուջեից իրականացվող ներդրումային ծախսային ծրագրեր։
Հաշվի առնելով ՀՀ վարչապետի հանձնարարականը, ինչպես նաև այն հանգամանքը, որ Որոշմամբ սահմանված կարգով ավելանում է նաև «Ջրառ» ՓԲԸ-ի կանոնադրական կապիտալը, անհրաժեշություն է առաջացել Նախագծի ընդունումը։
Տվյալ բնագավառում իրականացվող քաղաքականությունը՝ Վարկային ծրագրերի շրջանակներում ձևավորված գույքը շահագործող կազմակերպության կողմից անվտանգ և անխափան շահագործում, միաժամանակ ավելացնելով  100 տոկոս պետական սեփականություն հանդիսացող կազմակերպության կանոնադրական կապիտալում պետական մասնաբաժնի չափը։
Կարգավորման նպատակը և բնույթը՝ Նախագծի ընդունման նպատակն է Գույքը   համապատասխան շահագործող կազմակերպություններին շահագործման հանձնելը և դրանց նպատակային նշանակությանը համապատասխան օգտագործումն ապահովելը։
Նախագծի մշակման գործընթացում ներգրավված ինստիտուտները և անձինք՝ Նախագիծը մշակվել է ՀՀ տարածքային կառավարման և ենթակառուցվածքների նախարարության ջրային կոմիտեի կողմից:
    Ակնկալվող արդյունքը՝ ընդունմամբ կարգավորվում է  վարկային ծրագրերի շրջանակներում նոր կառուցված և վերականգնված հիդրոտեխնիկական կառուցվածքները, ձեռք բերված սարքերը, սարքավորումները և նյութերը համապատասխան շահագործողներին հանձնելու, դրանց օրինական շահագործումն ու պահպանումն ապահովելու, ինչպես նաև նպատակային նշանակությանը համապատասխան օգտագործելու խնդիրը՝ միաժամանակ այն արտացոլելով և ներառելով ՀՀ պետական բյուջեի համապատասխան հավելվածում։
     Տեղեկատվություն՝ Նախագծի ընդունմամբ Հայաստանի Հանրապետության պետական բյուջեի ծախսերում նախատեսվում է ավելացում, իսկ եկամուտներում փոփոխություն չի նախատեսվում:
Նախագիծը բխում է ՀՀ կառավարության 2021 թվականի օգոստոսի 18-ի Հայաստանի Հանրապետության կառավարության ծրագրի մասին N 1363-Ա որոշման 3.3 Ջրային տնտեսություն բաժնի 2-րդ պարբերության պահանջներից:
